
      

  
Ente e fokotsang  bohloko ya bana  

Molaetsa ho batswadi le bahlokomedi 

 

Anaesthetic ke eng?  

Anaesthetic (ente e fokotsang bohloko) ke moriana o fuwang ngwana hore 
a se ke a hlokomela le ho bona, ho utlwa kapa ho elellwa letho nakong ya 
ho phekolwa ha hae.  

Anaesthethist ke eng?  

Anaesthethist (eo ka nako e nngwe a bistwang anaesthethologist) ke ngaka 
e ikgethileng e fanang ka ente e fokotsang bohloko ebile a hlokomela 
ngwana wa hao nako yohle ha a phekolwa. Mosebetsi wa rona ke ho 
netefatsa hore ngwana o bolokehile, o phuthulehile, ebile o fumana 
tlhokomelo eo a e hlokang ho fokotsa bohloko. 

Pele o tla Sepetlele:  

Ngwana o hloka ho lokisetswa phekolo ya hae ka mantswe ao a a 
utlwisisang. O hloka ho fumana ditaelo tse hlakileng ka hore na ngwana o 
lokela ho ja le ho nwa neng pele ho phekolo ya hae. Ho bohlokwa ho latela 
ditaelo tsena, ka ha dijo tse ding le tse ding kapa dino tse ka mpeng ya 
ngwana di ka nyolohela qoqothong ya hae mme tsa mo lematsa matshwafo 
ka nako eo a fuwang ente e fokotsang bohloko. Ho bebofalletsa ngwana 
dintho, o se ke wa ja kapa wa nwa ka pel’a ngwana.  

Ngwan’a hao o tshwanetse ho ja dijo tse bobebe kapa lebese la kgomo hora 
tse tsheletseng pele ho phekolo ya hae.  Masea a ka nyantshwa dihora tse 
nne pele ho phekolo.  

Bana ba ka nwa dino tse bonaletsang (tseo o ka kgonang ho bala koranta o 
e shebile le kgalaseng) jwaloka metsi, moro wa apole kapa lamunu, hora tse 
pedi pele ho phekolo, empa e seng dino tsa gase kapa ho ka bang le dijo tse 
lebese. Mohlala: Tropika kapa ditlheferetsi, mohlala: moro wa lamunu.  

Pele ho Phekolo:  

Ngaka ya hao e kgethetsweng ho hlaba ente ya ho fokotsa bohloko e tla o 
etela ka moo o robetseng pele le ya ka bookelong moo phekolo e tla 
etsahalang. Re kopa o re jwetse ka mathata ohle a bophelo bo botle a ka 
bang teng,  bofokodi bo hlahang ka lebaka la dijo tseo ngwana a sa 
tlamehang ho di ja le dipheko tse ka nnang yaba di etsahetse pejana. Ha e 
be ngwana o sa tswa ba le mokgohlane , lefu la chicken pox, re tsebise ka 
kopo. Re tla buisana le wena ka ho tshwenyeha hoo o ka bang le hona kapa 
dipotso tseo o ka bang le tsona, ebile re tla bua le wena ka ditsela tse ding 
tseo re ka thusang ngwana ho fokotsa bohloko ha ebe ho hlokahala.  

Ka nako tse ding ho ka hlokahala hore re diehise phekolo ho etsa hore 
ngwana a bolokehe ho feta, ka mohlala, ha ebe o na le sefuba kapa a ile a ja 
haufinyana le nako ya phekolo.  

Bana ba bang ba ka una molemo ho nweng moriana pele ba tla sebakeng sa 
bookelo hore ba phuthullohe. Sena se ka buuwa le ngaka ya hao. 

Ho “robala”. 

O tla dumellwa ho kena sebakeng sa bookelo le ngwana. O lokollohile ho ka 
tlisa ho hong ho ka mo etsang a ikutlwe a iketlile, jwaloka kojwana ya hae a 
e ratang, buka kapa sepapadiswa. O ka mo tlisetsa ntho e ka mo thabisang 
ha a ntse a otsela, jwaloka movie a o ratang kapa papadi ya iphone/ipad.  

Ente ya ho fokotsa bohloko e fanwa ka nalete methapong kapa ka tsela ha 
ho hema gase. Ngaka ya hao e tla buisana le wena ka tsela e loketseng 
ngwana haholo-holo pele le tla sebakeng sa bookelo.  

Ka kopo re tsebise ha ebe ngwana a na le dintho tseo a di ratang ho feta tse 
ding – bana ba bang ba se ile ba okuwa pejana mme ba na le hoo bah o 
thabelang ho feta dintho tse ding. 

 

Ha e be ngwana a kgetha ho hlajwa ka nalete, re tla mo tshasa ka moriana o 
mo shwesang maikutlo matsohong pele a tla sebakeng sa bookelo.  Ha ebe 
a kgetha ho hema gase, re sebedisa “mask” e kenywang hodim’a nko le 
molomo tsa ngwana. Gase ena e na le ho nkga ha nnyane, jwaloka ntho e 
tlosang setlotswa-manaleng kapa dipene tsa koki, feela ha ho na bohloko 
moo. Tsela ena e nka nako e teletsana mme ngwana a ka etsa metsamao e 
sa tlwaelehang ya mmele ha a kena borokong. Hona ho tlwaelehile mme re 
tla thusa ngwana ha a etsa tsena.  

Re a utlwisisa hore ha se batswadi bohle ba tla thabelang ho ba ka sebakeng 
sa bookelo le ngwana. Ha ho na kgatello ho wena hore o kene ka sebakeng 
sena ha o sa ikutlwe o phuthullohile ka moo. Re teng ho o hlokomella 
ngwana.  

Ka nako ya phekolo:  

Ngaka e kgethetsweng ho hlaba ente e fokotsang bohloko o tla ba le 
ngwana wa hao nako yohle ha a ntse a sejetswa, a ntse a mo hlokometse ka 
ho tswelapele, a mo fa metsi a ka a hlokang, moriana le thuso efe kapa efe 
ya ho fokotsa bohloko, hoo a ho hlokang.  

Ka mora’o:  

Ka mor’a phekolo, ngwana o tla nkelwa phaphosing moo a lo follang moo a 
tla hlokomelwa ke mooki wa pholo. Ha a se a tshohile, o tla bitswa hore o 
tlo ba le yena. O lokollohile ho ka tlisa ho hong ho ka mo etsang a ikutlwe a 
iketlile, jwaloka kojwana ya hae a e ratang, kappa botlolo. Ela hloko hore 
ngwana a ka bonahala a ferekane ka lebaka la ho se tsebe moo a leng teng 
le hore moriana o ka etsa a se ke a o tseba qalong. Hona ho tlwaelehile 
ebile ho tla feta.  

Ha le fihla hae, ban aba bang ba na le ho batla ho imamarella ho feta ka 
moo ho tlwaelehileng mme ho robala ha bona ho ka fetoha bakeng sa 
matsatsi a itseng. O hloka feela ho mo kgothatsa ka nako ena.  

Dikotsi le mathata: 

Dikotsi tse tlwaelehileng haholo di tshesane, di rarolloha ka pele ebile di a 
fola. Di akaretsa ho batla ho hlatsa (ho sa tsotellehe na ho hlatsa ho hlile ho 
etsahala), qoqotho e bohloko le ho opelwa ke hlooho. Ngwana a ka ikutlwa 
a kgathetse ebile a ferekane ka nakwana.  

Mathata a maholo e ka ba bofokodi ka lebaka la meriana, feela ha ho a 
tlwaeleha ebile ho hlokometswe.  

Ho hong le ho hong ho ka hlahelang ngwana mabapi le phekolo ya hae, ho 
tla buisanwa le wena.  

Kotsi eo o e nkang (Risk):  

Jwalo ka ho kganna koloi, ha hona tsamaiso e ka netefatswang e se na 
dikotsi; feela, ditsela tsa sejwale-jwale tsa ho fana ka ente e fokotsang 
bohloko, meriana, tlhokomelo le thupello di dula di re etsa hore ente ena e 
bolokehe.  

Haeba oka hloka tlhahisolesediing  efe kapa efe mabapi le phekolo ya 
ngwan’a hao, ka kopo utlwa o lokolohile ho ka bua le ngaka ya hao.   

